«Қадамың құтты болсын, Балдырған!»
Демесинова Рыскул Уйсинбаевна
Қарағанды облысы, Шет ауданы, Ақсу-Аюлы ауылы  «Жамбыл Ақылбаев атындағы мектеп-гимназиясы» КММ бастауыш сыныптар бойынша директордың оқу ісі жөніндегі орынбасары
2025-2026 оқу жылында мектепалды даярлық сыныбына  келетін оқушыларды мектеп өмірімен таныстыру мақсатында біздің мектебімізде «Ашық есік күні» іс-шарасы 4-сынып оқушылары мен ұстаздарының ұйымдастыруымен ерекше әсерлі әрі қызықты өтті. Іс-шараның ашылуында қонақтарды оркестрдің орындауында «Балбырауын», «Адай», «Ерке сылқым» күйлерімен қарсы алдық. Музыка мен өнердің үйлесімі, мектептің мәдениетін таныстырып, балалардың көңіл-күйін көтерді. «Қадамың құтты болсын, Балдырған!» атты ашық есік күнінің салтанатты ашылуында мектеп директоры Г.Е. Мыкышева  балаларға жылы лебізін білдіріп, мектептің жетістіктері мен оқушыларымыздың талпыныстары туралы айтып берді. Іс-шара барысында Жамбыл Ақылбаев атындағы мектеп мұражайына экскурсия ұйымдастырылды. Мұражайда Жамбыл Ақылбаев атамыздың өмірі мен шығармашылығы,   жетістіктері туралы ақпараттар ұсынылды. Сонымен қатар, «Робототехника - еліміздің болашағы» тақырыбында қызықты презентация өткізілді.  Оқушыларымыздың жасаған роботтарын көрсету арқылы, олар өздерінің шығармашылық қабілеттерін және техникалық дағдыларын таныта алды. Бұл бөлім қонақтарымыздың көңілінен шықты. Сонымен қатар кішкентай бүлдіршіндерге «Сәйкестендір» және «Бөрік астындағы затты тап» сияқты ойындар өткізілді. Бұл ойындар оқушылар мен қонақтар арасында достық қарым-қатынасты нығайтып, көңілді атмосфера тудырды. Бастауыш сынып ұстаздары «Ақылды балапан» ертегісінің желісімен қуыршақ театрын ұйымдастырды.  Ашық есік күні біздің мектебіміздің дамуы мен жетістіктерін көрсетіп қана қоймай, сонымен қатар, оқушыларымыздың білімге деген ынтасын арттырды. Ашық есік күні балалар үшін ерекше әрі есте қаларлықтай өтті. Олар мектеп өмірінің қызықты сәттерімен танысып, Біз болашақта да осындай іс-шараларды ұйымдастырып, мектеп өмірін жандандыра береміз! Іс-шара соңында  жас бүлдіршіндерге сыйлықтар мен тәттілер ұйымдастырылды. 

